
Buku ini diterbitkan untuk dijadikan bimbingan atau panduan asas kepada mahasiswa-
mahasiswi di Universiti Awam (UA) dalam mempelajari dan memahami petrografi batuan 
igneus. Buku ini menjelaskan jenis tekstur, mineralogi dan pengelasan batuan igneus. Buku 
ini mengandungi tujuh bab, Bab 1 adalah pengenalan bagi menerangkan definisi dan konsep 
dalam mempelajari petrografi igneus dan kepentingan aspek ini untuk mempelajari bidang 
geologi atau sains bumi. Bab 2 menerangkan aspek tekstur batuan igneus, manakala Bab 
3 menjelaskan kumpulan mineral silikat felsik dan mafik. Bab 4 menerangkan petrografi 
batuan igneus felsik dan pertengahan dan Bab 5 menjelaskan petrografi batuan igneus 
mafik. Bab 6 menerangkan petrografi batuan igneus ultramafik. Bab 7 membincangkan 
petrografi batuan igneus alkali.

 Diharapkan penerbitan buku ini sedikit sebanyak dapat membantu meningkatkan 
pengetahuan asas Petrografi Batuan Igneus selain menjadi sumber rujukan tambahan bagi 
memantap dan memperkukuhkan lagi bidang geologi dalam konteks mineralogi, petrografi 
dan petrologi igneus. Buku ini sesuai digunakan untuk para pelajar Geologi atau Sains Bumi 
dan sebagai rujukan asas kepada ahli akademik yang bukan berlatarbelakangkan geologi.

  Akhir kata, apa pun ciptaan Tuhan di alam semesta ini sudah pasti mempunyai 
kepentingan dan natijahnya kerana Tuhan mencipta sesuatu kejadian itu, sama ada yang 
hidup ataupun yang mati memang terselindung hikmah dan manfaatnya. Terserahlah 
kepada manusia dan insan yang beriman dan bertakwa untuk memikir, menjiwai dan 
menggunakannya demi kebaikan manusia sejagat dan seterusnya melihat kebesaran serta 
kekuasaan Tuhan Rabbulalamin.

Universiti Malaysia Sabah

